
কবিতাবলী।
১৯




দেখ্ রে দুর্ম্মতি যত চিরম্লেচ্ছপদানত—

বিধবার শাপে হায় এ দুর্গতি হয় রে।





৫


হায় রে আমার যদি থাকিত সম্পদ,

মিটাতাম চিরদিন মনের যে সাধ;

সোণার প্রতিমা গড়ে বিধবা নারীর

রাখিতাম স্থানে স্থানে ভারতভূমির;

বিদেশের স্ত্রী পুরুষ এদেশে আসিত,

পতিব্রতা বলে কারে নয়নে হেরিত।

লিখিতাম নিম্নদেশে, “কি স্বদেশে কি বিদেশে,

রমণী এমন আর ধরাতলে নাই রে”





৬


সে ধন সম্পদ নাই দরিদ্র কাঙ্গাল,

অনাথ-বিধবা-দুঃখ রবে চিরকাল

আমার অন্তরে গাঁথা; যখনি দেখিব

সুগন্ধ কুসুমে কীট তখনি কাঁদিব;

রাহুগ্রাসে শশধর, নক্ষত্র পতন

যখনি দেখিব, হায়, করিব স্মরণ

বিধবা নারীর মুখ! হায় রে বিদরে বুক,

ইচ্ছা করে জন্মশোধ দেশত্যাগী হই রে।

ভারতের পতিহীনা নারী বুঝি আই রে॥

